
BO‘LAJAK PEDAGOGLARDA 
KREATIV FIKRLASHNI 

RIVOJLANTIRISHDA 
FANLARARO ABSTSESSIAL 

VA ORDINATAL 
BOG‘LIQLIKKA ASOSLANGAN 

METODIK TA’MINOTNI 
TAKOMILLASHTIRISH

Xudayberganov G‘ayrat Quranboyevich
Urganch davlat universiteti mustaqil izlanuvchisi

Annotatsiya: Mazkur maqolada bo‘lajak pedagoglarda kreativ fikrlashni rivojlantirishda fanlararo abssissaviy va ordina­
taviybog‘liqlikka asoslangan metodik ta’minotni takomillashtirish masalalari yoritilgan. Tadqiqotda kreativ fikrlashni rivoj­
lantirishning didaktik shart-sharoitlari, metodik tamoyillari, o‘qitish metodlari hamda o‘quv-uslubiy vositalari tizimli tahlil 
qilingan. Fanlararo integratsiyaga asoslangan metodik ta’minotning bo‘lajak pedagoglarning kreativ kompetensiyalarini 
rivojlantirishdagi o‘rni asoslangan. Shuningdek, kreativ fikrlashni rivojlantirishga xizmat qiluvchi integrativ topshiriqlar, 
kreativ keyslar, loyiha faoliyati hamda refleksiv metodlardan foydalanishning ilmiy-metodik imkoniyatlari ochib berilgan.

Kalit so‘zlar: metodik ta’minot, kreativ fikrlash, bo‘lajak pedagog, fanlararo integratsiya, abssissaviy bog‘liqlik, ordina­
taviy bog‘liqlik, kreativ topshiriqlar, loyiha metodi, refleksiya, didaktik vositalar.
Abstract: The article examines the improvement of methodological support for developing creative thinking in future 
teachers through interdisciplinary abscissa-based and ordinate-based connections. The study analyzes the didactic con­
ditions, methodological principles, teaching methods, and instructional tools for developing creative thinking. The role 
of interdisciplinary integration in fostering the professional competencies of future teachers is substantiated. The paper 
also highlights the scientific and methodological potential of using integrative tasks, creative case studies, project-based 
learning, and reflective methods.

Key words: methodological support, creative thinking, future teacher, interdisciplinary integration, abscissa-based con­
nections, ordinate-based connections, creative tasks, project-based learning, reflection.
Аннотация: В статье рассматриваются вопросы совершенствования методического обеспечения развития креа­
тивного мышления будущих педагогов на основе междисциплинарных абсциссных и ординатных связей. Проана­
лизированы дидактические условия, методические принципы, методы обучения и учебно-методические средства 
развития креативного мышления. Обоснована роль междисциплинарной интеграции в развитии профессио­
нальных компетенций будущих педагогов. Раскрыты научно-методические возможности использования интегра­
тивных заданий, творческих кейсов, проектной деятельности и рефлексивных методов.

Ключевые слова: методическое обеспечение, креативное мышление, будущий педагог, междисциплинарная 
интеграция, абсциссные связи, ординатные связи, творческие задания, проектный метод, рефлексия.

KIRISH
Zamonaviy oliy pedagogik ta’lim tizimida bo‘lajak pedagoglarni innovatsion faoliyatga tayyorlash, ularda 

kreativ fikrlashni rivojlantirish hamda kasbiy kompetensiyalarni shakllantirish ta’lim sifatini belgilovchi muhim 
omillardan biri hisoblanadi. Shu jihatdan kreativ fikrlashni rivojlantirishga xizmat qiluvchi metodik ta’minotni 
takomillashtirish masalasi nafaqat nazariy, balki amaliy ahamiyatga ham ega. O‘zbekiston Respublikasida 
ta’lim tizimini modernizatsiya qilishga qaratilgan me’yoriy-huquqiy hujjatlarda ham innovatsion pedagogik 
texnologiyalarni joriy etish, ta’limning amaliy yo‘naltirilganligini kuchaytirish hamda bo‘lajak pedagoglarning 
kasbiy kompetentligini rivojlantirish ustuvor vazifalar sifatida belgilangan.

etilishiga bog‘liq. Amaliyot shuni ko‘rsatadiki, an’anaviy reproduktiv o‘qitish metodlari talabalarning mustaqil 
fikrlashi va ijodiy faoliyatini to‘liq rivojlantirish imkonini bermaydi. Shu sababli fanlararo integratsiyaga 
asoslangan metodik ta’minotni ishlab chiqish, kreativ topshiriqlar, loyiha texnologiyalari, muammoli ta’lim va 
refleksiv metodlardan kompleks foydalanish zarurati yuzaga kelmoqda [1; 2; 6].

MAVZUGA OID ADABIYOTLAR SHARHI
Bo‘lajak pedagoglarda kreativ fikrlashni rivojlantirishning metodik ta’minoti pedagogik jarayonning barcha 

tarkibiy qismlarini qamrab oluvchi yaxlit didaktik tizim sifatida qaraladi. Mazkur tizimning samaradorligi ta’lim 
maqsadi, mazmuni, metodlari, shakllari, vositalari hamda baholash mexanizmlarining o‘zaro uyg‘unligini ta’min­
lashga bog‘liq. Shu bois metodik ta’minotni takomillashtirishda fanlararo integratsiya asosiy didaktik tamoyil 
sifatida namoyon bo‘ladi. Tahlillar shuni ko‘rsatadiki, kreativ fikrlashni rivojlantirishga qaratilgan metodik ta’minot 
quyidagi uch asosiy yo‘nalishda takomillashtirilishi lozim:

•	 mazmuniy ta’minot – fanlararo integratsiyalashgan o‘quv materiallarini ishlab chiqish;

•	 texnologik ta’minot – interfaol metodlar, loyiha metodi, kreativ keyslar va muammoli ta’lim texnologiyalarini 
qo‘llash;

•	 diagnostik ta’minot – kreativ kompetensiyalarni baholash mezonlari va indikatorlarini takomillashtirish.

Mazkur uch yo‘nalishning o‘zaro uyg‘unligi bo‘lajak pedagoglarda kreativ fikrlashni tizimli rivojlantirish 
imkonini beradi [3; 6].

Fanlararo abssissaviy bog‘liqlik metodik ta’minotning mazmuniy asosini tashkil etib, pedagogika, psixo­
logiya, xususiy metodikalar hamda axborot texnologiyalariga oid bilimlarning gorizontal integratsiyasini ta’min­
laydi. Ordinataviybog‘liqlik esa mazkur bilimlar asosida kreativ kompetensiyalarni bosqichma-bosqich rivojlan­
tirishning metodik mexanizmi sifatida xizmat qiladi. Shu jihatdan metodik ta’minot nafaqat o‘quv materiallari 
majmui, balki kreativ faoliyatni boshqaruvchi didaktik tizim sifatida namoyon bo‘ladi.

Bo‘lajak pedagoglarni tayyorlash amaliyoti shuni ko‘rsatadiki, kreativ fikrlashni rivojlantirishga xizmat qi­
luvchi metodik vositalar orasida muammoli vaziyatlar, kreativ keys-topshiriqlar, loyiha ishlari, STEAM element­
lari, refleksiv kundaliklar hamda raqamli ta’lim platformalaridan foydalanish yuqori pedagogik samaradorlikka 
ega. Bunday metodik vositalar talabalarda bilimlarni yangi vaziyatlarda qo‘llash, fanlararo bog‘lanishlarni 
aniqlash hamda mustaqil pedagogik qarorlar qabul qilish ko‘nikmalarini shakllantiradi [5; 6; 8].

TADQIQOT METODOLOGIYASI
Maqolada metodik ta’minotni takomillashtirishning asosiy sharti sifatida fanlararo abssissaviy va ordinata­

viybog‘liqlikka asoslangan integrativ topshiriqlar tizimini ishlab chiqish taklif etiladi. Ushbu topshiriqlar bo‘lajak 
pedagoglarning nazariy bilimlarini amaliy faoliyat bilan uyg‘unlashtirish, kreativ kompetensiyalarini izchil 
rivojlantirish hamda innovatsion pedagogik faoliyatga tayyorlashga xizmat qiladi. Tadqiqot davomida ishlab 
chiqilgan metodika bo‘lajak pedagoglarda kreativ fikrlashni rivojlantirishning izchil va uzluksiz tizimini yarat­
ishga qaratildi. Metodikaning asosiy g‘oyasi fanlararo abssissaviy va ordinataviy bog‘liqlikni o‘quv jarayonining 
barcha bosqichlarida uyg‘unlashtirish orqali talabalarning kasbiy-kreativ kompetensiyalarini rivojlantirishdan 
iborat. Mazkur metodika reproduktiv o‘qitishdan kreativ faoliyatga bosqichma-bosqich o‘tishni ta’minlaydi 
hamda bo‘lajak pedagoglarning mustaqil fikrlashi va innovatsion faoliyatini rag‘batlantiradi [2; 3; 7].

TAHLIL VA NATIJALAR
Taklif etilayotgan metodikada o‘quv jarayoni to‘rtta izchil bosqich asosida tashkil etildi.

Birinchi bosqich – motivatsion yo‘naltirish. Ushbu bosqichda talabalarda kreativ faoliyatga ijobiy moti­
vatsiyani shakllantirish, fanlararo integratsiyaning mohiyatini anglash hamda muammoli pedagogik vaziyat­
larga qiziqishni rivojlantirish ko‘zda tutiladi. Mashg‘ulotlarda muammoli savollar, brainstorming (“Aqliy hujum”), 
klaster va konseptual xaritalardan foydalaniladi.

Ikkinchi bosqich – fanlararo integratsiya.  Bu bosqichda pedagogika, psixologiya, xususiy metodika, 
axborot texnologiyalari va boshqa fanlarga oid bilimlar yagona didaktik vazifalarni hal etishga yo‘naltiriladi. Tala­
balar bir pedagogik muammoni turli fanlar nuqtayi nazaridan tahlil qilish orqali bilimlarni transfer qilish ko‘nikma­
larini egallaydilar. Aynan shu bosqichda abssissaviy bog‘liqlikning metodik imkoniyatlari to‘liq namoyon bo‘ladi.

Uchinchi bosqich – kreativ faoliyatni tashkil etish. Mazkur bosqich metodikaning asosiy qismi bo‘lib, 
unda loyiha metodi, kreativ keyslar, tadqiqot topshiriqlari, mini-loyihalar, debatlar hamda refleksiv mashg‘ulotlar 
tizimli ravishda qo‘llaniladi. Talabalar pedagogik vaziyatlarni mustaqil tahlil qiladilar, muqobil yechimlarni ishlab 
chiqadilar va ularning samaradorligini asoslaydilar. Bu bosqich kreativ kompetensiyalarning amaliy rivojla­
nishini ta’minlaydi.

To‘rtinchi bosqich – refleksiv baholash. Ushbu bosqichda talabalarning o‘z faoliyatini tahlil qilishi, erishilgan 
natijalarni baholashi hamda keyingi rivojlanish strategiyasini belgilashi tashkil etiladi. Refleksiv kundaliklar, 
o‘zaro baholash, ekspert baholash va elektron portfolio metodlaridan foydalanish tavsiya etiladi [4; 6; 8].

Metodik ta’minot quyidagi komponentlar asosida shakllantirildi:

•	 integrativ o‘quv topshiriqlari;

•	 kreativ pedagogik keyslar;

•	 loyiha faoliyati;

•	 fanlararo muammoli vaziyatlar;

•	 refleksiv mashg‘ulotlar;

•	 raqamli ta’lim resurslari;

•	 kreativ kompetensiyalarni baholash mezonlari.

Mazkur komponentlarning o‘zaro uyg‘unligi bo‘lajak pedagoglarda kreativ fikrlashni rivojlantirishning yaxlit 
metodik tizimini hosil qiladi.

1-jadval: Kreativ fikrlashni rivojlantirish metodikasining bosqichlari va kutilayotgan natijalar

Bosqich Asosiy metodlar Kutilayotgan natija

Motivatsion Muammoli savollar, brainstorming Kreativ faoliyatga qiziqish

Integratsion Fanlararo topshiriqlar, konseptual xaritalar Bilimlarni transfer qilish

Kreativ-amaliy Loyiha, kreativ keys, tadqiqot topshiriqlari Innovatsion yechimlar ishlab chiqish

Refleksiv Portfolio, o‘zaro baholash, refleksiya O‘z-o‘zini rivojlantirish kompetensiyasi

Taklif etilgan metodikaning asosiy afzalligi shundaki, u kreativ fikrlashni alohida fan doirasida emas, balki 
fanlararo bilimlar integratsiyasi asosida rivojlantirishga yo‘naltirilgan. Bunda abssissaviy bog‘liqlik bilimlarning 
mazmuniy uyg‘unligini, ordinataviy bog‘liqlik esa kreativ kompetensiyalarning bosqichma-bosqich rivojlanishini 
ta’minlaydi. Mazkur yondashuv bo‘lajak pedagoglarning innovatsion kasbiy faoliyatga tayyorgarligini sezilarli 
darajada oshirish imkonini beradi. Ishlab chiqilgan metodik ta’minotning samaradorligini aniqlash maqsadida 
pedagogik tajriba-sinov ishlari bosqichma-bosqich tashkil etildi.

Tadqiqot davomida bo‘lajak pedagoglarning kreativ fikrlashini rivojlantirishga qaratilgan integrativ 
topshiriqlar, kreativ keyslar, loyiha ishlari, refleksiv mashg‘ulotlar hamda fanlararo muammoli vaziyatlar tizimli 
ravishda o‘quv jarayoniga joriy etildi. Mazkur metodik vositalarning qo‘llanilishi talabalarning kasbiy faoliyatga 
tayyorgarligini oshirish bilan bir qatorda, ularning mustaqil fikrlash, tahlil qilish va innovatsion qarorlar qabul 
qilish kompetensiyalarining rivojlanishiga ijobiy ta’sir ko‘rsatdi [2; 3; 6]. 

Tajriba-sinov natijalari shuni ko‘rsatdiki, metodik ta’minot tarkibiga kiritilgan fanlararo integrativ topshiriqlar 
talabalarning turli fanlardan olgan bilimlarini yagona pedagogik vaziyatlarda qo‘llash ko‘nikmalarini shakllan­
tirdi. Natijada ular muammoga kompleks yondashish, bir nechta muqobil yechimlarni ishlab chiqish hamda 
eng maqbul pedagogik qarorni tanlash malakalarini egalladilar. Shuningdek, loyiha faoliyati va kreativ keys­
lardan foydalanish bo‘lajak pedagoglarda tashabbuskorlik, ijodkorlik, hamkorlikda ishlash hamda kommunikativ 
kompetensiyalarni rivojlantirishga xizmat qildi.

Talabalar o‘quv jarayonida real pedagogik vaziyatlarni modellashtirish, ularni tahlil qilish va ilmiy asoslangan 
yechimlarni ishlab chiqish imkoniyatiga ega bo‘ldilar. Bu esa metodik ta’minotning amaliy yo‘naltirilganligini 
sezilarli darajada oshirdi. Refleksiv metodlarning muntazam qo‘llanilishi talabalarning o‘z faoliyatini tanqidiy 
baholash, yo‘l qo‘yilgan kamchiliklarni aniqlash hamda ularni bartaraf etish strategiyalarini ishlab chiqish ko‘nik­
malarini shakllantirdi. Natijada kreativ fikrlashning refleksiv komponenti boshqa komponentlar bilan uzviy 
ravishda rivojlandi va bu kasbiy kompetentlikning barqaror shakllanishiga xizmat qildi [5; 7].

Metodik vositalar Rivojlantiriladigan komponent Kutilayotgan pedagogik natija

Integrativ topshiriqlar Kognitiv Bilimlarni fanlararo transfer qilish

Kreativ keyslar Faoliyatli Muammolarga innovatsion yechim topish

Loyiha faoliyati Motivatsion va faoliyatli Mustaqil ijodiy faoliyatni rivojlantirish

Refleksiv mashg‘ulotlar Refleksiv O‘z faoliyatini tahlil qilish va takomillashtirish

Raqamli ta’lim vositalari Barcha komponentlar Kreativ kompetensiyalarni kompleks rivojlantirish

Pedagogik kuzatishlar natijasida aniqlanishicha, metodik ta’minotning samaradorligi ko‘p jihatdan o‘qituv­
chining fanlararo integratsiyani to‘g‘ri tashkil eta olishi hamda kreativ o‘quv muhitini yaratishiga bog‘liq. Agar 
metodik vositalar tizimli ravishda qo‘llansa, talabalar faqat bilimlarni o‘zlashtirish bilan cheklanib qolmay, balki 
ularni yangi pedagogik vaziyatlarga moslashtirish, qayta ishlash va innovatsion mahsulotlar yaratish darajasiga 
erishadilar.

Tadqiqot natijalari asosida metodik ta’minotni takomillashtirishning quyidagi pedagogik shartlari aniqlandi:

•	 fanlararo integratsiyaning uzluksizligini ta’minlash;

•	 kreativ topshiriqlar ulushini bosqichma-bosqich oshirib borish;

•	 nazariya va amaliyotni uyg‘unlashtirish;

•	 refleksiv faoliyatni har bir mashg‘ulotning majburiy komponentiga aylantirish;

•	 raqamli ta’lim resurslaridan maqsadli foydalanish.

Mazkur shartlarning ta’minlanishi bo‘lajak pedagoglarda kreativ fikrlashni rivojlantirishning metodik sama­
radorligini oshiradi hamda ularning innovatsion kasbiy faoliyatga tayyorgarligini yangi sifat bosqichiga olib 
chiqadi [2; 3].

Tadqiqotlar natijasida bo‘lajak pedagoglarda kreativ fikrlashni rivojlantirish samaradorligi, avvalo, ta’lim 
jarayonining metodik jihatdan to‘g‘ri tashkil etilishiga bog‘liqligi ilmiy asoslandi. Tahlillar shuni ko‘rsatdiki, 
an’anaviy o‘qitish metodlari talabalarning bilimlarni o‘zlashtirishiga xizmat qilsa-da, ularning kreativ kompe­
tensiyalarini yuqori darajada shakllantirish uchun yetarli imkoniyat yaratmaydi. Shu sababli fanlararo abssis­
saviy va ordinataviy bog‘liqlikka asoslangan metodik ta’minot kreativ fikrlashni rivojlantirishning samarali di­
daktik vositasi sifatida namoyon bo‘ladi.

Tadqiqot davomida ishlab chiqilgan metodik ta’minot modeli integrativ topshiriqlar, kreativ keyslar, loyiha 
faoliyati, muammoli ta’lim texnologiyalari, refleksiv metodlar hamda raqamli ta’lim vositalarini yagona didaktik 
tizimga birlashtirdi. Mazkur tizim talabalarning nazariy bilimlarini amaliy faoliyat bilan uyg‘unlashtirish, fanlararo 
bog‘lanishlarni aniqlash, kreativ g‘oyalarni ishlab chiqish hamda innovatsion pedagogik faoliyatni tashkil etish 
kompetensiyalarini rivojlantirish imkonini berdi. 

Mazkur metodikaning muhim jihatlaridan biri shundaki, unda  abssissaviy  bog‘liqlik ta’lim mazmunining 
gorizontal integratsiyasini,  ordinataviy bog‘liqlik esa kreativ kompetensiyalarning bosqichma-bosqich rivojla­
nishini ta’minlaydi. Bu esa bo‘lajak pedagoglarning kasbiy tayyorgarligini faqat bilimlarni egallash darajasida 
emas, balki ularni yangi pedagogik vaziyatlarda mustaqil va kreativ qo‘llash darajasiga olib chiqadi [5; 8].

Tajriba-sinov natijalari ishlab chiqilgan metodik ta’minotning amaliy samaradorligini tasdiqladi. Kreativ 
fikrlashning motivatsion, kognitiv, faoliyatli va refleksiv komponentlari bo‘yicha tajriba guruhi talabalari nazorat 
guruhi talabalariga nisbatan yuqori natijalarga erishdilar. Bu esa metodik ta’minotni fanlararo integratsiya 
asosida tashkil etish bo‘lajak pedagoglarni innovatsion kasbiy faoliyatga tayyorlashda muhim omil ekanligini 
ko‘rsatadi.

XULOSA
Tadqiqot natijalari asosida quyidagi ilmiy-amaliy tavsiyalar ishlab chiqildi:

•	 fanlararo integratsiyaga asoslangan metodik ta’minotni pedagogika yo‘nalishidagi barcha mutaxassislik 
fanlariga bosqichma-bosqich joriy etish;

•	 kreativ fikrlashni rivojlantirishga xizmat qiluvchi integrativ topshiriqlar bankini yaratish va muntazam 
yangilab borish;

•	 loyiha metodi, kreativ keyslar va refleksiv mashg‘ulotlar ulushini amaliy mashg‘ulotlarda kengaytirish;

•	 bo‘lajak pedagoglarning kreativ kompetensiyalarini baholash uchun kompleks diagnostik mezonlar tizimini 
ishlab chiqish;

•	 raqamli ta’lim platformalari orqali mustaqil ijodiy faoliyatni qo‘llab-quvvatlovchi metodik resurslarni kengay­
tirish;

•	 professor-o‘qituvchilarning fanlararo integratsiya va kreativ pedagogika bo‘yicha malakasini muntazam 
oshirib borish.

Mazkur tadqiqot natijalari bo‘lajak pedagoglarda kreativ fikrlashni rivojlantirishning metodik asoslarini 
boyitadi hamda oliy pedagogik ta’lim tizimida fanlararo integratsiyaga asoslangan innovatsion metodikalarni 
joriy etish uchun ilmiy-amaliy asos bo‘lib xizmat qiladi.

